
KOMISIONI I PROKURIMIT PUBLIK 

V E N D I M 

 K.P.P. 638/2017 

Komisioni i Prokurimit Publik, i përbërë nga: 

 

Evis Shurdha   Kryetar 

Leonard Gremshi                          Zv/Kryetar 

Hektor Balluku                              Anëtar 

Kleves Janku    Anëtar 

Odise Moçka  Anëtar 

 

Në mbledhjen e datës 04.09.2017 shqyrtoi ankesën me: 

 

Objekt:   Modifikimi i dokumentave të procedurës së  prokurimit “Procedurë 

e hapur”, me Nr.  REF-21876-07-24-2017, me objekt “Ruajtja dhe 

siguria fizike me roje private dhe shoqërimi i vlerave monetare për 

Njesinë Vorë”, me fond limit 13.999.984 lekë pa tvsh, parashikuar 

për t’u zhvilluar më datë 16.08.2017, nga autoriteti kontraktor 

Ujësjellës Kanalizime Tiranë sha.    

Ankimues:   “Toni Security” sh.p.k 

 Adresa: Rr.“Adem Jashari”, Lgj.8, H.10, Pall.4, Ap.3 

 Tiranë. 

 

 

Autoriteti kontraktor:   Ujësjellës Kanalizime Tiranë sha 

                                                 Rruga “5 Maj”, pranë Medresesë, Tiranë. 

 

Baza Ligjore:  Ligji nr. 9643 datë 20.11.2006 “Për Prokurimin Publik, i ndryshuar 

neni 19/1 e vijues, Vendimi i Këshillit të Ministrave nr. 914, datë 

29.12.2014 “Për miratimin e rregullave të prokurimit publik”, i 

ndryshuar, Vendimi i Këshillit të Ministrave nr. 184, datë 

17.03.2010, “Për miratimin e rregullores “Për organizimin dhe 

funksionimin e Komisionit të Prokurimit Publik”, i ndryshuar; 

Komisioni i Prokurimit Publik, pasi dëgjoi relatorët e çështjes, shqyrtoi parashtrimet me shkrim 

e pretendimet e ankimuesit dhe pasi diskutoi çështjen në tërësi, 

 

V ë r e n: 

 

I 

 

Vlerësimi paraprak 

 

I.1. Pas shqyrtimit paraprak të ankesës, mbështetur në dokumentacionin e dërguar nga operatori 

ekonomik ankimues, Komisioni i Prokurimit Publik konstatoi se ky i fundit ka prima facie interes 

në këtë procedurë prokurimi dhe për këtë arsye legjitimohet për të paraqitur ankesë në lidhje me 

të, bazuar në pikën 1 të nenit 63 të ligjit. nr. 9643, datë 20.11.2006 “Për prokurimin publik”, i 

ndryshuar.  

 

I.2. Operatori ekonomik ka paraqitur kërkesë pranë autoritetit kontraktor dhe më pas ka paraqitur 

ankesë, pranë Komisionit të Prokurimit Publik, si organi më i lartë në fushën e prokurimeve, që 

shqyrton ankesat për procedurat e prokurimit, në përputhje me kërkesat e percaktuara në ligjin nr. 

9643, datë 20.11.2006 “Për prokurimin publik”.  

 

I.3. Ka respektuar afatet ligjore të paraqitjes së ankesës pranë autoritetit kontraktor dhe Komisionit 

të Prokurimit Publik. 

 

Në këto kushte Komisioni i Prokurimit Publik mori në shqyrtim në themel objektin e ankesës së 

operatorit ekonomik ankimues. 

 

 

II 

Rrethanat e çështjes 

 

II.1. Në datën 25.07.2017 është publikuar nga autoriteti kontraktor, në sistemin elektronik tё 

prokurimeve të Agjencisë së Prokurimit Publik, procedura e prokurimit “Procedurë e hapur”, me 

Nr. REF-21876-07-24-2017, me objekt “Ruajtja dhe siguria fizike me roje private dhe shoqërimi 

i vlerave monetare për Njesinë Vorë”, me fond limit  13.999.984 lekë pa tvsh, parashikuar për t’u 

zhvilluar më datë 16.08.2017, nga autoriteti kontraktor Ujësjellës Kanalizime Tiranë sha. 

   

II.2. Në datën 28.07.2017 operatori ekonomik “Toni Security” sh.p.k ka paraqitur ankesë pranë 

autoritetit kontraktor. Në ankesë ngrihen pretendime lidhur me hartimin e dokumentave të tenderit, 

si më psohtë vijon: 

I) AK ka vepruar ne kundershtim me VKM nr.482, date 05.07.2017 "Per pezullimin e perkohshem 

te procedurave te prokurimit per vitin 2017", me ane te se ciles eshte vendosur: 

"Pezullimin e perkohshem te fillimit dhe te vijimit te procedurave te prokurimit te fondeve ne 

dispozicion te njesive te qeverisjes qendrore dhe te autoriteteve kontraktore ne varesi te tyre, per 

vitin 2017". Ne vijim te VKM-se se mesiperme ne date 06.07.2017 APP-ja publikoi njoftimin 

nr.9853prot , date 06.07.2017, nepermjet te cilit njoftonte te gjithe autoritetet kontraktore se nuk 

duhet te publikojne asnje procedure te re prokurimi, deri ne publikimin e nje vendimi/njoftimi te 

dyte. 

Per sa me siper AK duhet te anulloje proceduren e mesiperme. 

 

II) Ne kriteret e vecanta te kualifikimit eshte kerkuar : 

3.3.6 Operatori ekonomik duhet te paraqese nje vertetim per numrin e punonjesve te certifikuar 

konform ligjit Nr. 75/2014 shoqeruar me listen emerore, leshuar nga Drejtoria e Policise se 

Qarkut Tirane, per jo me pak se 55 punonjes per nenkategorine 1.3A. Ky vertetim duhet te jete 

leshuar, konform ligjit nr 75/2014 "Per sherbimin privat te sigurise fizike. 

Kriteri qe punonjesit e certifikuar te jene vetem konform ligjit nr.7512014 "Per Sherbimin Privat 

te Sigurise fizike”, bie ne kundershtim me legjislacionin ne fuqi, pasi certifikatat e punonjesve te 

sherbimit te leshuara sipas ligjit te vjeter Nr.8870. date 19.4.2001. "Per SHPSRF-të jane leshuar 

pa afat dhe ato nuk jane shfuqizuar nga ligji i ri nr.7512014 "Per Sherbimin Privat te Sigurise 

fizike”, pra ato vijojne te jene ende ne fuqi dhe per rrjedhoje jane ende te vlefshme. 

 

Kërkojmë modifikimin e kriterit, si më poshtë vijon: 

”Operatori ekonomik duhet te paraqese nje vertetim per numrin e punonjesve te certifikuar 

shoqëruar me listën emërore, lëshuar nga Drejtoria e Policisë së Qarkut Tiranë, për jo më pak se 

55 punonjës për nënkategorinë 1.3A”. 

 

Ne kriteret e vecanta te kualifikimit eshte kerkuar : 

3 Operatori ekonomik duhet të paraqesë një vërtetim për numrin e punonjësve të çertifikuar 

konform ligjit Nr. 75/2014 shoqeruar me listen emerore te leshuar nga Drejtoria e Policisë së 

Qarkut Tiranë per jo me pak se 5 punonjes per nenkategorine 1.3b .Ky vertetim duhet te jete 

leshuar nga Drejotia Vendore e Policise jo me pare se 3 muaj nga dita e hapjes se ofertes, konform 

ligjit nr.75/2014”. 

Kriteri qe punonjesit e certifikuar te jene vetem konform ligjit nr.7512014 "Per Sherbimin Privat 

te Sigurise fizike”, bie ne kundershtim me legjislacionin ne fuqi, pasi certifikatat e punonjesve te 

sherbimit te leshuara sipas ligjit te vjeter Nr.8870. date 19.4.2001. "Per SHPSRF-të jane leshuar 

pa afat dhe ato nuk jane shfuqizuar nga ligji i ri nr.7512014 "Per Sherbimin Privat te Sigurise 

fizike”, pra ato vijojne te jene ende ne fuqi dhe per rrjedhoje jane ende te vlefshme. 

 

Kërkojmë modifikimiin e kriterit, si më poshtë vijon: 

” Operatori ekonomik duhet të paraqesë një vërtetim për numrin e punonjësve të çertifikuar 

konform ligjit Nr. 75/2014 shoqeruar me listen emerore te leshuar nga Drejtoria e Policisë së 

Qarkut Tiranë per jo me pak se 5 punonjes per nenkategorine 1.3b .Ky vertetim duhet te jete 

leshuar nga Drejotia Vendore e Policise jo me pare se 3 muaj nga dita e hapjes se ofertes, konform 

ligjit nr.75/2014”. 

 

III. Se pari, kerkesa per: 

- numrin e dedektoreve te dores, jo me pak se 16 cope eshte e ekzagjeruar dhe ne disporporcion 

me objektin e kontrates. Kerkesa qe cdo vendroje te kete dedektor dore nuk  eshte proporcionale  

pasi, nese do t'i referohemi specifikimeve teknike te publikuara nga autoriteti kontraktor do te 

verejme se gjithsej jane  13 vendroje. 

Per sa me siper kerkojme uljen e numrit te dedektoreve nga 16 ne 13. 

Se dyti, kerkesa per: 

-Kerkesa per spraj eshte diskriminuese dhe joproprocionale me objektin e prokurimit, pasi nuk i 

sherben qellimit te autoritetit kontraktor per njohejn e gjendjes dhe kapaciteteve te operatoreve 

ekonomike. 

 

IV) Koeficienti i perllogaritur nga AK nuk mjafton per mbulimin e sherbimit. 

 

V) Fondi limit i perllogaritur nga AK nuk mjafton per mbulimin e sherbimit”. 

 

II.3. Në datën 08.08.2017, me shkresën me nr.prot.1627/1, autoriteti kontraktor i ka kthyer 

përgjigje ankimuesit, duke e pranuar pjesërisht ankesën dhe më konkretisht ka pranuar pretendimin 

e dytë (në lidhje me pikën 3.3.6 dhe pikën 3.3.7), si dhe ka pranuar pjesërisht pretendimin e tretë 

(në lidhje me sprajin). Autoriteti kontraktor ka kryer modifikimet përkatëse, duke publikuar dhe 

shtojcën  si më poshtë vijon: 

 

”.Në shtojcën 7 pika 3.3.6 ishte: 

3.3.6 Operatorët ekonomik duhet te praraqese nje vertetim per numirn e pnonjesve te certifikuar 

konform ligjit Nr. 75/2014 shoqëruar me listën emërore, lëshuar nga Drejtoria e Policisë së 

Qarkut Tiranë, për jo më pak se 55 punonjës per nenkategorine 1.3A. Ky vertetim duhet te jete 

leshuar, konform ligjit nr 75/2014 ”Per sherbimin privat te sigurise fizike.” 

Në shtojcën 7 pika 3.3.6, modifikohet si më poshtë vijon: 

3.3.6 Operatori ekonomik duhet te praraqese nje vertetim per numrin e punonjesve te certifikuar 

shoqëruar me listën emërore, lëshuar nga Drejtoria e Policisë së Qarkut Tiranë, për jo më pak se 

55 punonjës për nënkategorinë 1.3A. 

 

Në shtojcën 7 pika 3.3.7 ishte: 

3.3.7 Operatori ekonomik duhet të paraqesë një vërtetim për numrin e punonjësve të çertifikuar 

konform ligjit Nr. 75/2014 shoqeruar me listen emerore te leshuar nga Drejtoria e Policisë së 

Qarkut Tiranë per jo me pak se 5 punonjes per nenkategorine 1.3b .Ky vertetim duhet te jete 

leshuar nga Drejotia Vendore e Policise jo me pare se 3 muaj nga dita e hapjes se ofertes, konform 

ligjit nr.75/2014 ,” 

 

Në shtojcën 7 pika 3.3.7, modifikohet si më poshtë vijon: 

3.3.7 Operatori ekonomik duhet të paraqesë një vërtetim për numrin e punonjësve të çertifikuar 

shoqëruar me listën emërore të lëshuar nga Drejtoria e Policisë së Qarkut Tiranë, për jo më pak 

se 5 punonjës për nënkategorinë 1.3B. Ky vërtetim duhet të jetë lëshuar nga Drejtoria Vendore e 

Policisë jo më parë se 3 muaj nga dita e hapjes së ofertës 

 

Në shtojcën 7 pika 3.3.9 ishte:  

3.3.9 Operatori ekonomik duhet te parqese Vertetim leshuar nga Drejtoria e Policise se Qarkut 

Tirane, konform ligjit nr.75/2014  ”Per sherbimin privat te sigurise fizike permes te cilit te 

provohet qe operatori ekonomik disponon:  

 

Numri i gupeve te gatshem jo me pak se 2 me nga 3 punonjes sherbimi 

Numri i armeve te gjata jo me pak se 13 

Numri i armeve te shkurtra jo me pak se 9  

Numeri i radiove te komunikimit jo me pak se 16 

Numri i detektorve te dores jo me pak se 16  

Numri i spraj jo me pak se 16 

Numri i shkopinjeve te gomes jo me pak se 16 

Numri i prangave lidhese jo me pak se 16 

Te gjitha paisjet te provohen me ane te faturave tatimore te shitjes bashklidhur pagesat 

perkatese. 

Në shtojcën 7 pika 3.3.9, modifikohet si më poshtë vijon: 

3.3.9 Operatori ekonomik duhet te parqese Vertetim leshuar nga Drejtoria e Policise se Qarkut 

Tirane, konform ligjit nr.75/2014  ”Per sherbimin privat te sigurise fizike permes te cilit te 

provohet qe operatori ekonomik disponon:  

 

Numri i gupeve te gatshem jo me pak se 2 me nga 3 punonjes sherbimi 

Numri i armeve te gjata jo me pak se 13 

Numri i armeve te shkurtra jo me pak se 9  

Numeri i radiove te komunikimit jo me pak se 16 

Numri i detektorve te dores jo me pak se 16  

Numri i shkopinjeve te gomes jo me pak se 16 

Numri i prangave lidhese jo me pak se 16 

Te gjitha paisjet te provohen me ane te faturave tatimore te shitjes bashklidhur pagesat perkatese”. 

II.4. Në datën 008.08.2017 operatori ekonomik “Toni Security” sh.p.k ka paraqitur ankesë pranë 

Komisionit të Prokurimit Publik, duke ngritur të njëjtat pretendime si përpara autoritetit 

kontraktor. 

II.5. Me shkresën nr.prot.K-1721/1, datë 14.08.2017 (protokolluar në KPP me nr.1361/2, datë 

15.08.2017), autoriteti kontraktor ka dorëzuar pranë Komisionit të Prokurimit Publik 

informacionin e kërkuar në lidhje me procedurën e prokurimit të sipërcituar. 

 

 

III 

 

Komisioni i Prokurimit Publik 

 

pas shqyrtimit të ankesave, dokumentacionit bashkëngjitur këtyre ankesave si dhe dokumentave e 

informacionit të dërguar nga autoriteti kontraktor   

 

Arsyeton 

 

III.1. Lidhur me pretendimet e operatorit ekonomik “Toni security” sh.p.k për anulim të procedurës 

me arsyetimin se " AK ka vepruar ne kundershtim me VKM nr.482, date 05.07.20 17 "Per 

pezullimin e perkohshem te procedurave te prokurimit per vitin 2017",  Komisioni i Prokurimit 

Publik vëren se: 

 

III.1.1. Në Vendimin e Këshillit të Ministrave nr. 482, datë 5.7.2017 “Për pezullimin e përkohshëm 

të procedurave të prokurimit, për vitin 2017”, pika 1, përcaktohet se Këshilli i Ministrave vendosi: 

“1. Pezullimin e përkohshëm të fillimit dhe të vijimit të procedurave të prokurimit të fondeve në 

dispozicion të njësive të qeverisjes qendrore dhe të autoriteteve kontraktore në varësi të tyre, për 

vitin 2017”. 

 

III.1.2. Në Vendimin nr. 63, datë 27.1.2016 “Për riorganizimin e operatorëve që ofrojnë shërbimin 

e furnizimit me ujë te pijshëm, grumbullimin, largimin dhe trajtimin e ujërave të ndotura”, Kreu I 

“Riorganizimi i shërbimit të furnizimit me ujë të pijshëm, grumbullimit, largimit dhe trajtimit të 

ujërave të ndotura “, pika 1, 2 dhe 3 përcaktohet se: 

1. Riorganizimin e të gjitha shërbimeve të furnizimit me ujë të pijshëm, grumbullimit, largimit dhe 

trajtimit të ujërave të ndotura në Republikën e Shqipërisë, sipas ndarjes së re administrative-

territoriale, në përputhje me ligjin nr. 115/2014, “Për ndarjen administrative-territoriale të 

njësive të qeverisjes vendore në Republikën e Shqipërisë”. 

 2. Të gjitha njësitë e shërbimit të furnizimit me ujë të pijshëm, grumbullimit, largimit dhe trajtimit 

të ujërave të ndotura organizohen si shoqëri aksionare, sipas sistemit me një nivel administrimi 

dhe funksionojnë në bazë të ligjit nr. 9901, datë 14.4.2008, “Për tregtarët dhe shoqëritë tregtare.”  

3. Bashkive u transferohen aksionet e shoqërive të ujësjellës-kanalizimeve sh.a., aktuale, në 

pronësi të ish-njësive të qeverisjes vendore të shkrira, sipas ndarjes së re administrative-

territoriale. Bashkitë ndjekin procedurat e kalimit të aksioneve në përputhje me këtë vendim dhe 

legjislacionin përkatës në fuqi. 

 

III.1.3. Bazuar në bazën ligjore të sipërcituar, Komisioni i Prokurimit Publik - duke patur parasysh 

edhe natyrën e UKT-ve, të cilat funksionojnë si shoqëri tregtare me vetëfinancim; gjykon se  nuk 

ndodhemi në kushtet e pezullimit të përkohshëm të fillimit dhe të vijimit të procedurave të 

prokurimit të fondeve në dispozicion të njësive të qeverisjes qendrore dhe të autoriteteve 

kontraktore në varësi të tyre, për vitin 2017, të parashikuara nga Vendimi I Këshillit të Ministrave 

nr. 482, datë 5.7.2017 “Për pezullimin e përkohshëm të procedurave të prokurimit, për vitin 2017”. 

Pra  pretendimi i ankimuesit nuk qëndron.   

 

III.2.  Lidhur me pretendimin e operatorit ekonomik “Toni Security” shpk se:  “kerkojme uljen e 

numrit te dedektoreve nga 16 ne 13”, Komisioni i Prokurimit Publik vëren se: 

 

III.2.1. Në dokumentet e tenderit, shtojcën 7 “Kriteret e vecanta të kualifikimit”, “Kapaciteti 

teknik”,  pika 3.3.9,  nga ana e autoritetit kontraktor është kërkuar si më poshtë vijon: 

 

”Operatori ekonomik duhet te parqese Vertetim leshuar nga Drejtoria e Policise se Qarkut 

Tirane, konform ligjit nr.75/2014  ”Per sherbimin privat te sigurise fizike permes te cilit te 

provohet qe operatori ekonomik disponon:  

 

Numri i gupeve te gatshem jo me pak se 2 me nga 3 punonjes sherbimi 

Numri i armeve te gjata jo me pak se 13 

Numri i armeve te shkurtra jo me pak se 9  

Numeri i radiove te komunikimit jo me pak se 16 

Numri i detektorve te dores jo me pak se 16  

Numri i shkopinjeve te gomes jo me pak se 16 

Numri i prangave lidhese jo me pak se 16 

Te gjitha paisjet te provohen me ane te faturave tatimore te shitjes bashklidhur pagesat 

perkatese”. 

 

III.2.2. Në nenin 46, pika 1, gërma “b” të ligjit nr. 9643, datë 20.11.2006 “Për prokurimin publik”, 

i ndryshuar, parashikohet shprehimisht: “Operatorët ekonomikë, për të marrë pjesë në procedurat 

e prokurimit, duhet të kualifikohen, pasi të kenë përmbushur të gjitha kriteret e mëposhtme që 

autoriteti kontraktor i vlerëson të nevojshme, për sa kohë që ato janë në përpjestim me natyrën 

dhe përmasat e kontratës që do të prokurohen dhe jodiskriminuese.” 

 

III.2.3. Në VKM nr. 914, datë 29.12.2014 “Për Miratimin e Rregullave të Prokurimit Publik”, neni 

28 “Kontratat e shërbimeve”, pika 2, përcaktohet se: “Kërkesat e veçanta të kualifikimit duhet të 

përfshijnë të gjitha kriteret specifike, në përputhje me nenin 46 të LPP. Kriteret duhet të jenë në 

përpjesëtim dhe të lidhura ngushtë me aftësinë zbatuese, natyrën dhe vlerën e kontratës. Në çdo 

rast, autoriteti kontraktor duhet të përcaktojë dokumentet konkrete që duhet të paraqesin 

operatorët ekonomikë për përmbushjen e këtyre kritereve.”  

 

III.2.4. Në Udhëzimin e Ministrit të Punëve të Brendshme nr. 308, datë 22.05.2017 “Për 

funksionimin e shërbimit privat të sigurisë fizike dhe Qendrës së Trajnimit Privat të punonjësve të 

SHPSF-së”, Kreu VI “Mjetet, pajisjet e shërbimit dhe Qendra e Kontrollit të SHPSF-ve” , nënkreu 

“A” “Mjetet dhe pajisjet e shërbimit”, pika 3, parashikohet shprehimisht se:  

 

“3. Shoqëria private e sigurisë fizike për realizimin e detyrës vë në dispozicion të punonjësve 

armatim dhe pajisje të shërbimit si më poshtë: 

a) armatim personal sipas ligjit “Për armët”, 

b) pajisje mbrojtëse elektrike, 

c) bodygard spray, 

d) jelek antiplumb, 

e) hekura lidhës, 

f) shkop gome, 

g) elektrik dore, 

h) radio ndërlidhjeje, 

i) detektor metali që kalohet përmes tyre, 

j) detektor dore, 

k) maskë gazi, 

l) dylbi, 

m) helmetë, 

n) rrip multifunksional.”. 

 

III.2.5. Referuar bazës ligjore të mësipërme dhe kërkesave të përcaktuar në dokumentat e tenderit, 

Komisioni gjykon se përmbushja e kapaciteteve teknike (mjeteve dhe pajisjeve) duhet të jetë në 

përputhje me numrin e vendrojeve për këtë procedurë prokurimi, në mënyrë proporcionale me 

objektin e prokurimit, si dhe bazuar në parashikimet ligjore në fuqi. Komisioni i Prokurimit Publik 

gjykon se për autoritetin kontraktor është e rëndësishme të vërtetojë se operatori ekonomik 

disponon kapacitete teknike mjaftueshëm sa të jetë në gjendje të realizojë kontratën objekt i kësaj 

procedure prokurimi, ndaj kriteret e sipërpërmendura të vendosura nga autoriteti kontraktor duhet 

të modifikohen në përputhje me numrin e vendrojeve (13 vendroje). Komisioni i Prokurimit Publik 

gjykon se njësia e prokurimit pranë autoritetit kontraktor, e cila në mbështetje të nenit 57 (“Njësia 

e prokurimeve”), pika 2, të vendimit të Këshillit të Ministrave nr.914, datë 29.12.2014 “Për 

miratimin e rregullave të prokurimit publik”, është struktura përgjegjëse për “…përgatitjen e 

dokumenteve të tenderit dhe mbledhjen e të gjitha materialeve të nevojshme që u bashkëlidhen 

atyre, përfshirë hartimin e kritereve të veçanta për kualifikim dhe specifikimet teknike, nëse kjo 

detyrë nuk i është ngarkuar një strukture të posaçme”, duhet të marrë masa për modifikimin e 

kriterit në fjalë, sikurse përcaktohet në nenin 61 (“Hartimi dhe publikimi i dokumenteve të 

tenderit”), pika 2 të tij. 

 

Sa më sipër pretendimi i ankimuesit qëndron. 

 

III.3 Lidhur me pretendimet e operatorit ekonomik “Toni Security” sh.p.k, sipas së cilës 

“Koeficienti i perllogaritur nga AK nuk mjafton per mbulimin e sherbimit dhe fondi limit është 

i pamjaftueshëm për kryerjen e shërbimit”, Komisioni i Prokurimit Publik vëren se: 

 

III.3.1.  Në dokumentat e tenderit “Njoftimi i kontrates për t’u plotësuar nga Autoriteti Kontraktor 

, i cili do të publikohet në Buletinin e Njoftimeve Publike”, pika 4 dhe 5 përcaktohet se: 

 

4. “Fondi limit : 13,999,984 (trembëdhjetë milion e nëntëqind e nëntëdhjetë e nëntë mijë e 

nëntëqind e tetëdhjetë e katër) lekë pa TVSH”. 

 

5. Kohëzgjatja e kontratës ose afati kohor për ekzekutimin:5 muaj nga përfundimi i kontrates së 

mëparshme”. 

 

III.3.2. Në dokumentet e tenderit, në Shtojcën 9 “Specifikimet teknike” nga ana e autoritetit 

kontraktor është kërkuar: 

 

“Numri i rojeve që duhen për drejtorinë e UKT njesia Vore  sh.a janë: 

1) Numri i rojeve që duhen për Drejtorinë: 

2) Numri i rojeve që duhen për objektet depo dhe stacione pompimi: 

Nr Emertimi i objekteve qe ruhen  

Nr. 

Vendrojeve 

Koha e Ruajtjes (ore/dite) 

1 Depo Vore 1 24(7-dite) 

2 Depo E Koder Vores 1 24(7-dite) 

3 Depo Mucaj 1 24(7-dite) 

4 Depo Marikaj 1 24(7-dite) 

5 Depo Marqinet 1 1 24(7-dite) 

6 Depo Marqinet 2 1 24(7-dite) 

7 Depo Shtufit 1 24(7-dite) 

8 Depo Gerdecit 1 24(7-dite) 

9 Depo Picar 1 24(7-dite) 

10 Depo Gjokaj 1 24(7-dite) 

11 Depo Lagja e Krucianeve 1 24(7-dite) 

12 Zyra e Njesise 1 7 ore per 5 dite + 1 dite per 5 ore 

13 Brigade preze 1 24(7-dite) 

 

 

Tabela përmbledhëse 

    Nr Nr. 

Vendrojeve 

Orët e punës Turnet Koeficienti Nr i rojeve 

1 12 24 orë për 7 ditë I+II+III 4.2 50.4 

2 1 7 orë për 5 ditë + 1 

ditë për 5 orë 

I 1 1 

Totali 13    51.4 

 

Per te gjitha Arkat dhe Njesite, shoqerimi i vlerave monetare me roje nga Arka ne Banke do te 

kryhet në këto orare: 

E Henë – e Premte  ne oren 15:30-18:00 

Te shtunen ne oren 13.00-16:00». 

 

III.3.3. Në dokumentet e tenderit, në Shtojcën 11 “Shërbimet dhe grafiku i ekzekutimit” nga ana e 

autoritetit kontraktor është kërkuar: 

« Afatet e ekzekutimit:  5 muaj nga përfundimi i kontrates së mëparshme”. 

 



11 

 

III.3.4. Në Ligjin nr. 75/2014  “Për shërbimin privat të sigurisë fizike”, neni 18, gërma “g” është 

përcaktuar: “Paga e punonjësit të rolit bazë të shërbimit të jetë minimalisht 50 përqind më e madhe 

se paga minimale e përcaktuar me vendim të Këshillit të Ministrave. 

III.3.5. Në VKM-në nr. 399, datë 03.05.2017 “Për përcaktimin e pagës minimale në shkallë vendi” 

përcaktohet shprehimisht: “ 1. Paga bazë minimale, mujore, për punonjësit, në shkallë vendi, që 

është e detyrueshme të zbatohet nga çdo person juridik a fizik, vendas ose i huaj, të jetë 24 000 

(njëzet e katër mijë) lekë. 

2. Paga bazë minimale mujore jepet për 174 orë pune në muaj, të kryera gjatë kohës normale të 

punës.”. 

 

III.3.6. Në nenin 81 të “Kodit të Punës”, është parashikuar: 

 “1) Çdo orë pune e kryer nga ora 19.00 deri në 22.00 jep të drejtën e një shtese mbi pagë jo më 

pak se 20 për qind.  

2) Çdo orë pune e kryer midis intervalit 22.00 dhe 6.00 jep të drejtën e një shtese mbi pagë jo më 

pak se 50 për qind. ”. 

Ndërsa neni 87 “Puna në ditën e diel ose ne ditët e festave zyrtare” parashikon shprehimisht se:  

"1. Puna e kryer në ditën e pushimit javor kompensohet me një shtesë page, jo më pak se 25 për 

qind, ose me një pushim të pagueshëm, të barabartë me kohëzgjatjen e punës së kryer plus një 

pushim shtesë, jo më pak se 25 për qind të kohëzgjatjes së kësaj pune. 

2. Puna e kryer në ditët e festave zyrtare, kur ato bien ditë pune, kompensohet me një shtesë mbi 

pagë, jo më pak se 25 për qind dhe me një pushim të pagueshëm, të barabartë me kohëzgjatjen e 

punës së kryer në ditët e festave zyrtare.. 

Neni 92 i Kodit të Punës i ndryshuar parashikon shprehimisht se:  

“1) Kohëzgjatja e pushimeve vjetore të paguara përcaktohen me kontratën kolektive ose me 

kontratën individuale të punës. 

2) Kohëzgjatja e pushimeve vjetore është jo më pak se 4 javë kalendarike gjatë vitit të punës në 

vazhdim. Pushimet vjetore nuk përfshijnë ditët e festave zyrtare. Nëse festa zyrtare bie ditën e 

pushimit vjetor me pagesë, pushimi vjetor shtyhet. 

3) Kur punëmarrësi nuk ka kryer një vit pune të plotë, kohëzgjatja e pushimeve vjetore të paguara 

përcaktohet në raport me kohëzgjatjen e marrëdhënieve të punës. Periudhat e paaftësisë së 

përkohshme në punë, konsiderohen si kohë pune”.  

 

III.3.7. Kontributi i detyrueshëm për sigurimet shoqërore e shëndetësore i të punësuarit, nga pjesa 

e punëdhënësit, ёshtё 16,7%, referuar VKM-së nr.77, dt. 28.01.2015 “Pёr kontributet e 

detyrueshme dhe pёrfitimet nga sistemi i sigurimeve shoqёrore dhe sigurimi i kujdesit 

shёndetёsor”. 

III.3.8.  Në Udhëzimin e Ministrit të Punëve të Brendshme nr. 308, datë 22.05.2017 “Për 

funksionimin e shërbimit privat të sigurisë fizike dhe Qendrës së Trajnimit Privat të punonjësve të 

SHPSF-së”, Kreu III “Menaxhimi i shërbimeve”, nënkreu A “Organizimi dhe drejtimi i SHPSF-

së, pika 2, gërma “b”,përcaktohet se: 

“2. Kontrata ndërmjet palëve për kryerjen e shërbimeve nga SHPSF-të përmban: 

b) Numrin e vendrojave dhe numrin e punonjësve të shërbimit, duke llogaritur për 40 orë punë në javë ose 

koeficienti 1.66 për një punonjës shërbimi, si dhe skemat e ruajtjes së objektit”. 

 

III.3.9.  Në nenin 59, pika 2 të vendimit të Këshillit të Ministrave nr.914, datë 29.12.2014 “Për 

miratimin e rregullave të prokurimit publik”, përcaktohet shprehimisht:  

“Në përllogaritjen e vlerës limit të kontratës, autoriteti kontraktor duhet t’i referohet një ose 

më shumë alternativave të renditura si më poshtë:  

 çmimet e botuara nga INSTAT-i, ose/dhe çmime të tjera zyrtare, të njohura nga 

institucionet  përkatëse (si për shembull, nga organet tatimore a doganore, dhomat e 

tregtisë, në manuale etj); ose/dhe 

 çmimet e tregut; ose/dhe 

 çmimet e kontratave të mëparshme, të realizuara nga vetë apo nga autoritete të tjera 

kontraktore; ose/dhe 

 çmimet ndërkombëtare, të botuara. 

Autoriteti kontraktor, përpara nxjerrjes së urdhrit të prokurimit, duhet të dokumentojë 

përllogaritjen e vlerës së kontratës.” 

 

III.3.10. Komisioni i Prokurimit Publik, nisur nga ndryshimet e fundit legjislative dhe më 

konkretisht hyrjen në fuqi të Udhëzimit të Ministrit të Punëve të Brendshme nr. 308, datë 

22.05.2017 “Për funksionimin e shërbimit privat të sigurisë fizike dhe Qendrës së Trajnimit Privat 

të punonjësve të SHPSF-së”- botuar në fletoren zyrtare nr.128, datë 07.06.2017- i cili shfuqizon 

Udhëzimin e Ministrit të Brendshëm nr. 157, datë 1.4.2015, “Për Funksionimin e Shërbimit Privat 

të Sigurisë Fizike”; thekson se autoritetet kontraktore gjatë përcaktimit të koeficentit të rojeve, e 

për rrjedhoje dhe përllogaritjes së fondit limit, duhet të zbatojnë me rigorizitet dispozitat e aktit 

normativ të sipërpërmendur në pikën III.3.8 më sipër, për të gjitha procedurat e prokurimit të 

shpallura pas datës 07.06.2017. 

Sa më sipër, referuar bazës ligjore të sipërcituar dhe duke marrë në konsideratë numrin e 

vendrojeve si dhe turneve të përcaktuara në dokumentat e tenderit; Komisioni i Prokurimit Publik, 

gjykon se koeficenti i numrit të  rojeve për vendroje është i pamjaftueshëm, nisur nga kërkesat e 

autoritetit kontraktor  për realizimin e shërbimit të kërkuar, po të kemi  parasysh gjithashtu të 

drejtat e punonjësve për festat zyrtare, të drejtën për lejen e zakonshme etj. Komisioni i Prokurimit 

Publik, duke patur parasysh faktin që dokumentat e tenderit duhet të hartohen në mënyrë të tillë 

që të shprehin qartë kërkesat e autoritetit kontraktor për cilësinë e shërbimeve, si dhe kërkesave të 

tjera që lidhen ngushtë me natyrën dhe përbërësit e shërbimit të kërkuar, (pra të përshkruajnë 

minimumin ose tërësinë e elementeve më të rëndësishme përbërëse, që garantojnë cilësinë e 

kërkuar), gjykon se autoriteti kontraktor duhet të marrë masat për rritjen e  koeficentit të numrit të  

rojeve të përmendur në përputhje me aktet ligjore dhe nënligjore në fuqi  dhe më konkretisht 

Udhëzimin e Ministrit të Punëve të Brendshme nr. 308, datë 22.05.2017 “Për funksionimin e 

shërbimit privat të sigurisë fizike dhe Qendrës së Trajnimit Privat të punonjësve të SHPSF-së”. 

 

Pra pretendimi i operatorit ekonomik ankimues “Toni Security” shpk qëndron. 

 

III.3.11. Nisur nga pretendimi tjetër në ankesën e paraqitur, në lidhje me pamjaftueshmërinë e 

fondit limit, Komisioni i Prokurimit Publik konstatoi se, autoriteti kontraktor  në përllogaritjen e 

fondit limit, të procedurës së prokurimit me objekt “Shërbimi i rojeve private”, nuk ka respektuar 

dispozitat ligjore në fuqi për shtesat mbi pagë për turnin e II-të dhe të III-të, detyrimet ligjore për 

sigurimet shoqërore dhe shëndetësore në masën 16.7%, shpenzimet për ditët e pushimit javor dhe 

ditët e festave, si dhe shpenzimet e tjera, Rekomandimin e përbashkët të APP (nr.prot.2511, datë 

06.02.2017) dhe KPP (nr.prot.180, datë 06.02.2017) me lëndë “Rekomandim mbi mënyrën e 

zhvillimit të procedurës së prokurimit për marrjen e shërbimit privat të ruajtjes fizike”, si dhe 

dispozita ligjore mbi bazën e të cilave hartohen ofertat e operatorëve ekonomikë, që do të jenë 

pjesëmarrës në këtë procedurë prokurimi dhe që do të shërbejnë për shqyrtimin, vlerësimin dhe 

kualifikimin e tyre. 

Komisioni i Prokurimit Publik gjykon se, vlera limit e kontratës nuk është përllogaritur në 

përputhje me dispozitat ligjore e nënligjore të sipërpërmendura, duke sjellë si pasojë, 

pamjaftueshmërinë për kryerjen e shërbimit të kërkuar nga autoriteti kontraktor, ç’ka detyrimisht 

çon në anulimin e kësaj procedure prokurimi, në respekt të nenit 64, pika 3, shkronja “b”, të ligjit 

nr. 9643, datë 20.11.2006 “Për Prokurimin Publik”, i ndryshuar. 

 

Sa parashtruar më sipër, pretendimi i operatorit ekonomik ankimues “Toni Security” shpk 

qëndron. 

 

Përsa më sipër, në mbështetje të nenit 19/1 dhe vijues, të Ligjit Nr. 9643, datë 20.11.2006 “Për 

Prokurimin Publik”, të ndryshuar, nenit 28 të VKM-së nr. 184, datë 17.03.2010 “Për miratimin e 

rregullores “Për organizimin dhe funksionimin e Komisionit të Prokurimit Publik”, i ndryshuar,  

Komisioni i Prokurimit Publik,  njëzëri,   

 

 

Vendos: 

 

1. Të pranojë pjesërisht ankesën e paraqitur nga operatori ekonomik “Toni Security  sh.p.k, 

për procedurën e prokurimit “Procedurë e hapur”, me Nr.  REF-21876-07-24-2017, me 

objekt “Ruajtja dhe siguria fizike me roje private dhe shoqërimi i vlerave monetare për 

Njesinë Vorë”, me fond limit  13.999.984 lekë pa tvsh, parashikuar për t’u zhvilluar më 

datë 16.08.2017, nga autoriteti kontraktor Ujësjellës Kanalizime Tiranë sha. 

 

2. Autoritetin kontraktor të anulojë procedurën e prokurimit për mos përllogaritje të saktë të 

fondit limit.  

  

3. Autoriteti kontraktor në rishpalljen e procedurës të modifikojë dokumentat e tenderit në 

përputhje me arsyetimet e mësipërme të Komisionit të Prokurimit Publik. 

 

4. Autoriteti kontraktor, brënda 10 ditëve, të vërë në dijeni Komisionin e Prokurimit Publik 

për zbatimin e vendimit, duke dokumentuar veprimet e kryera. 

 

5. Ngarkohet zyra e financës të bëjë kthimin e tarifës financiare të paguar nga operatori 

ekonomik “Toni Security” sh.p.k. 

 

6. Kopje e këtij vendimi i dërgohet për njoftim Agjencisë së Prokurimit Publik.  

 

Ky vendim hyn në fuqi menjëherë.   

  

Nr. 1361 Protokolli,  Datë  08.08.2017      

  

KOMISIONI I PROKURIMIT PUBLIK 

 

   Zv/Kryetar                      Anëtar            Anëtar                Anëtar 

           Leonard Gremshi        Hektor Balluku             Kleves Janku                 Odise Moçka 

 

 

Kryetar 

Evis Shurdha 

 

 

 

 

  

 


